
КРАТКО О ВИБЕРАНКОХ 

ХТОРИ ШЕ ОТРИМАЮ 21. ЮНИЯ 2020. РОКУ 

З виходом на виберанки и заокруживаньом шорного  числа опрез 

назви виберанковей лїстини на гласацким лїстку, Ви будзеце 

участвовац у виборе 250 народних посланїкох Народней скупштини 

Републики Сербиї, хтори буду, у Вашо и у мено шицких гражданох 

Републики Сербиї, приношиц закони и други акти, виберац Владу и 

других функционерох и окончовац контролу Влади и других 

державних орґанох. 

Кандидатох за народних посланїкох предкладаю политични странки, 

коалициї политичких странкох и ґрупи гражданох. 

Вибераче хтори жию на териториї Автономней покраїни Войводини 

буду виберац 120 посланїкох Скупштини Автономней покраїни 

Войводини, хтори буду приношиц одлуки и други акти у вязи з 

ушорйованьом явних роботох за витворйованє общих интересох 

Покраїни. 

Кандидатох за посланїкох предкладаю политични странки, коалициї 

политичних странкох, ґрупох гражданох, коалицийох политичних 

странкох и ґрупи гражданох. 

Вибераче у векшини општинох/гордох буду виберац и одборнїкох 

скупштинох општинох/городох, хтори буду приношиц предписаня 

вязани за ушорйованє явних роботох за витворйованє общих 

интересох  локалней самоуправи. 

Кандидатох за одборнїкох предкладаю политични странки, коалициї 

политичних странкох и ґрупи гражданох. 

Чи можем гласац? 

На виберанкох за народних посланїкох Народней скупштини можеце 

гласац: 

• Кед сце државян/државянка Републики  Сербиї 

• Кед сце наполнєли 18 роки живота 



• Кед маце роботну способносц 

• Кед маце место пребуваня у Републики Сербиї 

 

Чи сом уписани/уписана до виберацкого списку? 

Можеце превериц чи сце уписани до виберацкого списку так же 

пойдзеце до своєй општинскей/городскей управи або преверице на 

интернет-боку https://upit.birackispisak.gov.rs 

Кед же сце нє уписани до виберацкого списку або у нїм нєправилно 

уписани Вашо податки, треба же бисце поднєсли вимогу за вименку 

податкох у виберацким списку општинскей/городскей управи у месце 

свойого пребуваня по заключенє виберацкого списку, односно по 5. 

юний 2020. року.  

Кед же сце виберач-припаднїк националней меншини, маце право 

поднєсц вимогу Вашей општинскей/городскей управи же би ше Вашо 

мено и презвиско у виберацким списку уписало, попри сербского 

язика на кирилки, и на язику и писму Вашей националней меншини. 

После заключованя виберацкого списку, та по 17. юний 2020. року, 

вимогу за уписованє або пременку у виберацким списку можеце 

поднєсц Министерству державней управи и локалней самоуправи, 

директно або прейґ Вашей општинскей/городскей управи.  

Дзе можем гласац?  

На виберанкох за народних посланїкох Народней скупштини гласаце 

на виберацким месце дзе сце уписани до виводу зоз виберацкого 

списку. 

Можеце гласац на виберацким месце: 

• дзе сце уписани до виводу зоз виберацкого списку спрам Вашого 

пребуваня (адреси з особней леґитимациї) 

• дзе сце уписани до виводу зоз виберацкого списку спрам Вашого 

пребуваня (виберацке место гласаня). 

Кед же жадаце на виберанкох за народних посланїкох Народней 

скупштини гласац у месце дзе пребуваце на дзень виберанкох, 



мушице поднєсц вимогу же би ше у виберанковим списку  уписало 

податок же будзеце на предстояцих виберанкох гласац спрам места 

пребуваня (виберацке место гласаня). Тоту вимогу подношице 

општинскей/городскей управи на чиєй териториї жадаце гласац, и то 

по 30. май 2020. року. 

Кеди можеце гласац? 

Можеце гласац лєм на дзень виберанкох, 21. юния 2020. року. 

Виберацки места ше отвера на 7,00 годзин, а завера ше их на 20,00 

годзин. Можеце гласац у гоч хторей хвильки у тим часовим периодзе. 

Кед же ше найдзеце на виберацким месце кед ше уж завера виберацке  

место або нєпоштредно пред тим, оможлїви ше Вам гласац.  

Хтори документ мам вжац зоз собу же бим 

гласал/гласала? 

Же бисце гласали, мушице доказац свой идентитет. Идентитет ше 

доказує лєм зоз важацу особнулеґитимацию або зоз пасошом. 

Кед же термин тирваня Вашей особней леґитимациї або пасоша 

вишол, зоз собу, попри особней леґитимациї або пасоша хтирим 

вишол термин, вежнїце зоз собу и потвердзенє же сце Министерству 

нукашнїх дїлох поднєсли вимогу за видаванє новей особней 

леґитимациї або пасоша. 

У случаю же маце иншаке презвиско у одношеню на тото хторе 

уписане у виводу зоз виберацкого списку, виберацки одбор Вам 

оможлїви гласац кед на основи слики и ЄМЧГ у документу зоз хторим 

доказуєце идентитет мож потвердзиц же у питаню особа хтора 

уписана до виводу зоз виберацкого списку. 

Кед же ше находзице на одслуженю воєного року, на воєней вежби або 

на школованю у єдинкох або установох Войска Сербиї, свой идентитет 

можеце доказац и зоз воєну леґитимацию. 

Кед ше утвердзує идентитет, добре же бисце придали и толкованє о 

дню и чаше отримованя виберанкох хторе би Вам требало буц 

доручене найпознєйше пейц днї пред виберанками. 



Цо ше случує кед пойдзем гласац? 

Кед на дзень виберанкох придзеце на свойо виберацке место, 
члени виберацкого одбору: 

 преверя Вам прави указуюци палєц зоз УВ лампу, же би 
утвердзели чи сце уж гласали 

 утвердза Ваш идентитет зоз преверйованьом податкох з 
Вашей особней леґитимациї або пасоша 

 пренайду Вас у виводу зоз виберацкого списку и заокружа 
шорне число опрез Вашого мена 

 буду Вам глєдац же бисце ше подписали до виводу зоз 
виберацкого списку 

 придаю Вам гласацки лїсток 

 означа Вам прави указуюци палєц зоз спрейом   

 едукую Вас о способе гласаня и упут'я Вас ґу месту хторе 
предвидзене за гласанє 

На яки способ ше гласа? 

Кед приступице ґу месту хторе предвидзене за гласанє, треба же 
бисце ше упознали зоз змистом гласацкого лїстку хтори Вам уручени. 
Гласацки лїсток ше состої зоз списку шицких виберанкових лїстинох 
хтори участвую на виберанкох. Гласаце так же заокружуєце шорне 
число опрез назви виберанковей лїстини за хтору жадаце гласац.   

Гласаце сами и у тайносци (за параваном хтори обезпечує 
тайносц гласаня).   

Кед заокружице шорне число, гласацки лїсток зогнїце и уруцце 
го до гласацкей шкатули. 

Як гласац з помоцу помагача? 

Кед даєден виберач нє у можлївосци самостойнє гласац на 
виберацким месце (нєписмена особа), ма право привесц на виберацке 
место помагача хтори место нього пополнї гласацки лїсток/гласацки 
лїстки так як му виберач одредзи. 

Хто и як може гласац звонка виберацкого места? 



Кед сце нє у можлївосци гласац на виберацким месце (пре 
здравствени причини або сце нємоцна стара особа), треба  же бисце 
од пиятку, 19. юния 2020. року, по 11 годзин на дзень виберанкох, 
обвисцели виберацки одбор же жадаце гласац звонка 
виберацкого места.  

Пред дньом за гласанє, можеце обвисциц виберацки одбор прейґ 
роботного цела у управи Вашей општини/городу, а на дзень гласаня 
обвисцуєце нєпоштредно виберацки одбор або то робице прейґ 
роботного цела. 

Гласанє звонка виберацкого места подрозумює же до Вас приду 
троме члени виберацкого одбору хтори: 

 з помоцу УВ лампи преверя чи сце уж гласали 

 утвердза Ваш идентитет 

 придаю Вам: гласацки лїсток, собирну виберанкову 
лїстину, потвердзенє о виберацким праву за гласанє 
звонка виберацкого места и окремну коверту до хторей, по 
гласаню, положице гласацки лїсток 

 означа Ваш палєц зоз спрейом и упознаю Вас зоз способом 
гласаня. 

Кед члени виберацкого одбору напуща просторию у хторей 
будзеце гласац, Ви: 

 гласаце, сами або з помоцу помагача хторого сами 
одредзице 

 зогнєце гласацки лїсток и положице го до коверти хтору 
завреце 

 подпишеце потвердзенє о виберацким праву хторе сце 
достали. 

Кед закончице гласанє, члени виберацкого списку ше враца до 
просториї  у хторей сце гласали и: 

 печацую коверту у хторей ше находзи гласацки лїсток 

 превежню подписане потвердзенє о виберацким праву за 
гласанє звонка виберацкого места 



 

ЗДОГАДНЇК ЗА ГЛАСАНЄ 
 
❶ преверце чи сце уписани до виберацкого списку 
 
❷ поднєшце вимогу општинскей/городскей управи за 

пременку/виправянє особних податкох, кед за тото єст потреби 
 
❸ поднєшце вимогу општинскей/городскей управи за упис мена и 

презвиска на язику и писму Вашей националней меншини, кед 
жадаце 

 
❹ преверце на хторим виберацким месце гласаце, односно дзе сце 

уписани до виводу зоз виберацкого списку 
 
❺ поднєшце вимогу општинскей/городскей управи же би ше до 

виберацкого списку уписало податок же на предстояцих 
виберанкох будзеце гласац спрам места пребуваня (вибране 
место гласаня), кед за тим єст потреби 

 
❻ виплануйце Ваш приход на виберацке место на дзень 

виберанкох  
 
❼ преверце чи маце важацу особну леґитимацию або пасош 
 
❽ розпитайце ше при членох виберацкого одбору о способе 

гласаня, кед дацо нє розумице 
 
❾ приведзце помагача на виберацке место кед сце нє у можлївосци 

самостойнє гласац 
 
❿ приявце ше на час кед жадаце гласац дома, кед сце нє у 

можлївосци присц на виберацке место пре здравствени причини 
або сце нємоцна стара особа 


